A TECNOLOXÍA É CULTURA!

MANTEÑAMOS A TECNOLOXÍA NO SISTEMA EDUCATIVO

Web: www.geocities.com/apetega
Blog: http://apetega.bloxus.com
e-mail: a_p_e_t_e_g_a@yahoo.es
AMPLIFICA A TÚA CULTURA!

EXPOSICIÓN PÚBLICA DE PROXECTOS TECNOLÓXICOS DE EDUCACIÓN SECUNDARIA

VENRES 3 XUÑO, 18.00 – 19:00 H.

PRAZA DO TOURAL – SANTIAGO DE COMPOSTELA
ORGANIZA:

ASOCIACIÓN DO PROFESORADO DE TECNOLOXÍA DE GALICIA (APETEGA)

¿POR QUE SE ENSINA TECNOLOXÍA?

A coñecida coma 3ª Lei de Arthur C. Clarke prognostica que calquera Ciencia e Tecnoloxía suficientemente avanzada é indistinguible da maxia; é dicir, convértese nun coñecemento pechado, non democrático, accesible só a unha élite dirixente que pode impoñelo ó resto dos cidadáns ignorantes. Pero pola contra o coñecemento tecnocientífico aínda que rigoroso ten que ser aberto e participativo, igual ca sociedade democrática na que se desenvolve. ¿Como se resolve este aparente paradoxo?. Coa educación universal aberta a toda a cidadanía.

Dende hai varios séculos a Tecnociencia é unha das pedras angulares do coñecemento humano, tanto teórico coma aplicado, e polo tanto é básica para entender a nosa cultura e participar na nosa sociedade. Nembargantes nalgunhas sociedades tradicionalmente máis pechadas (e polo tanto menos democráticas) obviouse esta rama do coñecemento outorgándoselle só un papel moi secundario na concepción da Cultura desexable para toda a poboación.

A área de Tecnoloxía foi creada como materia obrigatoria e troncal na Educación Secundaria no ano 1990 coa promulgación da LOGSE, recoñecendo así as autoridades educativas a importancia básica que ten na nosa cultura o coñecemento tecnolóxico. Ademais recoñeceuse axeitadamente que a metodoloxía de traballo propia do coñecemento tecnolóxico é a do método de proxectos, caracterizada por combinar a adquisición de coñecementos teóricos e formais co seu uso práctico na resolución de problemas técnicos.

Co método de proxectos pode lograrse que na educación formal:

· O alumnado teña máis participación no proceso de ensinanza- aprendizaxe.

· Se aprenda a traballar en grupo.

· Se reduzan as diferencias de xénero, invertendo roles tradicionais.

· Se fomente a autoestima das e dos estudiantes ó deseñar e construír solucións prácticas e funcionais.

PERO, ¿QUE SE ENSINA NA TECNOLOXÍA DA ESO?

Os contidos da área son numerosos, diversos e ampliables como corresponde ós procesos tecnolóxicos reais. Os principais na ESO son:

· Materiais de uso técnico.

· Expresión gráfica.

· Estructuras e mecanismos.

· Electricidade e electrónica.

· Tecnoloxías da información e da comunicación.

· A enerxía.

· Control e robótica.

· Tecnoloxía e sociedade.

Todos estes contidos trabállanse na aula en completa relación, púes toda tecnoloxía apóiase nas demais.

Os proxectos e materiais desta exposición son unha pequena mostra dos contidos que día a día centos de profesores e alumnos traballan nas súas aulas-taller. O obxectivo da mesma é dar a coñecer estes contidos e esta realidade educativa, e demandar un maior respecto e interese por esta área de ensinanza da sociedade en xeral e das autoridades educativas en particular.

NON ACEPTAMOS QUE ELIMINEN A TECNOLOXÍA DO ENSINO SECUNDARIO

